
Të dielën, më 15 qershor Maqedonia do të ketë edhe një mundësi për të 
demonstruar se është e aftë të mbajë zgjedhje të cilat i plotësojnë standardet 
ndërkombëtare.  Qeveria e SHBA dëshiron që Maqedonia të ketë sukses në 
mbajtjen e rivotimeve të lira, të drejta dhe të qeta, të cilat do të ndihmojnë vendin të 
vazhdojë progresin drejt antarsimit në NATO dhe BE…më tepër. 
 
U bëjmë thirrje liderëve qeveritarë, atyre të partive politike dhe qytetarëve të 
sigurojnë se nuk do të ketë përsëritje të dhunës, frikësimeve dhe falsifikimeve 
zgjedhore që e njollosën procesin e votimit me 1 qershor.   
 
Presim që autoritetet shtetore do të ndërmarin të gjitha masat e nevojshme që 
qytetarët të mund të votojnë në një atmosferë të sigurtë dhe demokratike.  Këto 
masa duhet të përfshijnë prezencë të fuqishme të policisë, anëtarë të ri të këshilleve 
zgjedhore lokale dhe të komisioneve zgjedhore komunale në komunat ku u detektua 
falsifikim, si dhe reagim të shpejtë dhe efektiv nga ana e KSHZ-së dhe policisë në 
rastet e paraqitjes të parregullsive gjatë ditës së rivotimeve.  Ne do ti bashkangjitemi 
monitoringut vendor dhe ndërkombëtar për të vëzhguar dhe vlerësuar efikasitetin e 
përpjekjeve qeveritare.   
 
Edhe pse përgjegjësia kryesore për mbajtjen e zgjedhjeve të lira dhe të drejta i takon 
direkt qeverisë, ne poashtu presim që liderët e partive do të shfrytëzojnë të gjitha 
fuqitë për të siguruar votim të lirë dhe të qetë.  Kjo do të thotë t’i udhëzojnë 
përkrahësit e  tyre të mundësojnë qasje të lirë deri te vendet e votimit, dhë fuqimisht 
të dënojnë përdorimin e dhunës, frikësimit dhe metodave tjera për t’i penguar 
votuesit apo për të ndikuar në mënyrë tjetër.  Liderët e partive poashtu mbajnë 
përgjegjësinë që me fjalë dhe vepër të ulin tensionin, t’u ikin provokimeve dhe të 
qetësojnë drojën e votuesve.   

